
Zyrtarë të DPT-së dhe të Projektit, në 

VËSHTRIM I PËRGJITHSHËM  
Komponenti për Administratën Tatimore i projektit të Marrëveshjes Prag të 
Sfidës së Mijëvjeçarit për Shqipërinë punon me Qeverinë e Shqipërisë për 
të zhvilluar një sistem të integruar të administratës tatimore. Projekti 
përqendrohet në përmirësimin e administrimit të tri tatimeve kryesore: 
TVSH, tatimit mbi fitimin (TF) dhe tatimit mbi të ardhurat personale (TAP).   

Marrëveshja Prag dyvjeçare e Sfidës së Mijëvjeçarit për Shqipërinë, 
ndërmjet Qeverisë dhe Korporatës së Sfidës së Mijëvjeçarit, ka një 
vlerë prej 13.85 milionë dollarësh. Ajo administrohet  nga USAID dhe 
ndihmon për të përmirësuar performancën në administratën tatimore, 
prokurimin publik dhe regjistrimin e biznesit përmes përmirësimeve 
legjislative dhe zgjidhjeve të ofruara nga teknologjia e informacionit (TI). 

AKTIVITETET KRYESORE     
Komponenti për Administratën Tatimore i projektit po punon për të 
arritur rezultatet e mëposhtme: 
Qartësimi i Ligjeve, Rregulloreve dhe Udhëzimeve Sqaruese Tatimore. 
Projekti po ndihmon Ministrinë e Financës dhe Drejtorinë e 
Përgjithshme të Tatimeve (DPT) për përgatitjen e një ligji të ri të 
njehsuar për procedurat tatimore dhe për zbatimin e rregulloreve, në 
pajtim me praktikat më të mira dhe standardet e BE-së.   
Zhvillimi i Zgjidhjeve të TI për Deklarimin dhe Pagesën Elektronike të 
TVSH-së, TF-së dhe TAP-it. Futja e këtyre mënyrave elektronike të 
komunikimit zvogëlon kontaktet ndërmjet tatimpaguesve dhe 
inspektorëve tatimorë, redukton korrupsionin, dhe ul kostot 
administrative për tatimpaguesit dhe administratën tatimore.   
Institucionalizimi i Masave për të Parandaluar Korrupsionin. Objektivi 
ynë është që, duke përfituar nga zgjidhjet elektronike, të përmirësohen 
proceset e brendshme të punës dhe struktura organizative e 
administratës tatimore duke i ndarë funksionet administrative sipas 
praktikave më të mira ndërkombëtare. 
Përmirësimi i Shërbimeve për Tatimpaguesit. Një sistem TI për 
menaxhimin e marrëdhënieve me klientët i lejon DTP-së të mbajë të 
dhëna mbi ndërveprimin mes tatimpaguesve dhe autoriteteve tatimore 
dhe mundëson ofrimin e informacion për tatimet përmes telefonit ose 
internetit.  

REZULTATET E DERITANISHME     
• Është ngritur në Tiranë Qendra për Shërbimin dhe Regjistrimin e 

Taksapaguesve, e cila ka në përdorim një platformë elektronike 
bashkëkohore për menaxhimin e marrëdhënieve me klientët.  

• Është fuqizuar funksionaliteti i portalit të DPT-së në internet, në të 
cilin tani gjendet informacion mbi taksat, merren formularët për 
deklarimin e tyre, si dhe aksesohet sistemi i taksave elektronike.  

• Taksapaguesit e mëdhenj tani kanë mundësinë të deklarojnë dhe 
paguajnë në mënyrë elektronike TVSH-në, TAP-in, si dhe 
kontributet për sigurimet shoqërorë dhe shëndetësore. 

•   Ligji i ri i procedurave tatimore, i cili përmbledh përfundimet e 
diskutimeve të gjëra me komunitetin e biznesit dhe grupet e interesit, 
ashtu si dhe rekomandimet e FMN-së dhe të ekspertëve për 
harmonizimin e legjislacionit me BE-në, u miratua nga Këshilli i 
Ministrave në 5 mars 2008 dhe tani ka kaluar për shqyrtim në Parlament. 

 

 
 


